
17 Mutto Jesus vastedi ja celki: æppeoskolaš ja bahha sokkagodde! gukkago din lut galgam læt? gukkago din gillat galgam? buftet munji su dek.

18 Ja Jesus garaset su šigoi, ja bærgalak sust erit vulgi; ja damanaǥa boddo rajast de diervasen šaddai bardne.

19 De mattajægjek Jesus lusa sieranessi vulgge ja celkke: manne min agjemest son i læm?

20 Mutto Jesus sigjidi celki: æppeoskodek ditti; dastgo duođai digjidi cælkam: jos dist ossko læ nuftgo senep gorne čalbme, de oaǯǯobættet di cælkket dam varrai: sirde ječčad daben dokko, ja de dat sirdda; ja i mikkege læk digjidi vægjemættos.

21 Mutto dat slai i vuolge, ærebgo rokkadusai ja borakættaivuođai boft.

22 Mutto Galilæast vagjoledin, de Jesus sigjidi celki: olbmu bardne šadda addujuvvut suddogasai gitti,

23 ja si goddek su, ja goalmad bæive son bajas čuoǯǯel. Ja hui morraši si šadde.

24 Mutto go si Kapernaumi botte, de væro ruđaid gaibedægjek Petrus lusa botte, ja celkke: alma oapatægjadek væro ruđo mafsa.

25 Petrus celkki: mafsa galle. Ja go viessoi bođi, de Jesus su audedi, ja celki: moft du mielast orro, Simon? gæin valddek ædnam gonagasak tuolo daihe væro? sin ječaidæsek manain, daihe vierrasin?

26 Petrus sunji cælkka: vierrasin. Jesus sunji celki: de nabbo manak besstujuvvum læk mafsamest.

